
2010 ж. 27 шілде
ХВҚ Атқарушы кеңесі IV бапқа сәйкес Қазақстан Республикасымен 
2010 жылғы консультацияларды аяқтады
2010 жылғы он екінші шілдеде Халықаралық Валюта Қорының (ХВҚ) атқару кеңесі IV Бапқа
 сәйкес Қазақстан Республикасымен 2010 жылғы консультацияларды аяқтады.

Жалпы мәліметтер

Ғаламдық қаржы дағдарысының бастапқы кезеңдеріндегі капитал ағымымен болған күтпеген жағдай банк секторы осалдығының базалық факторларын ашып берді. Экономиканың өсуінің, валюта бағамының өзгеруінен туындаған кредит тәуекелінің қарқынының төмендігі мен белгісіздіктің үдеу түсуінің үйлесімі банктер теңгерімінің күрт нашарлауына әкеп соқты. Төрт қаржы қйымы өздерінің сыртқы міндеттемелерін қайта құрылымдауға мәжбүр болды. 

Ұлттық мұнай қорында жинақталған қаражатты пайдалана отырып, ресми органдар банктерді тұрақтандыруға көмектескен кең көлемдегі және уақтылы дағдарысқа қарсы шаралар қабылдады. Бұл қолдау сақтандыру салымдарын кеңейтумен және борышты қайта құрылымдаудың сыртқы сипатымен қатар салымдарды алу үдерісінің баяулауына мүмкіндік берді. Соған қарамастан банк жүйесі айтарлықтай қиындықтарға тап болып отыр. Қызмет көрсетілмейтін кредиттердің саны жылдам өсуде, бұған қайта құрылымданбаған банктер әсер етуде. Қайта құрылымдалатын банктерді қоспағандағы капиталдың жеткіліктілігі ең төменгі нормалардан жоғары болып қалуда, алайда капитал базасы тарылып, банктердің  рентабельділігі қысымға түсуде. Банктердің жиынтық өтімділік ұстанымы жеткілікті болғанмен, кредиттеудің өсуінің жылдық динамикасы теріс күйінде қалды.

Көптеген макроэкономикалық көрсеткіштер 2009 жылы нашарлады. Қарқынының қатты көтерілуі жалпы алғанда жыл бойынша соңғы тоқсанда 1¼ пайызға өсуге мүмкіндік бергеніне қарамастан, ЖІӨ-нің нақты өсуі күрт баяулады. Экспорт едәуір қысқарды, бұл мұнай бағасының төмендегенін және мұнай өнімдерін шет елге сатудың азайғанын көрсетеді. Сұраныстың нашарлауынан болған импорттың төмендеуіне қарамастан ағымдағы операциялар шотының сальдосы теріс болып, шамамен ЖІӨ-нің 3 пайызын құрады. Инфляцияның орташа алғандағы жылдық қарқыны 2009 жылы баяулады және тұтастай алғанда шамамен 7½ пайыз деңгейдегі бақылауда болды (кезеңнің аяғындағы инфляция 6¼ пайызды құрады).

Антицикльдік салық-бюджет саясаты экономикалық белсенділіктің төмендеуін шектеуге көмектескенмен,  дефициттің және мемлекеттік борыштың ұлғаюына әкеп соқты. Ақша-кредит саясаты бейімді болды, ал экономика әлсіз күйінде қалып, инфляциялық қысым төмендеді. Теңгенің 2009 жылғы ақпандағы құнсыздануы нарықтық қысымды тұрақтандыруға көмектесті және одан бір жыл өткен соң валюта дәлізі де кеңейді. Содан бері теңгенің бағамы шамамен екі пайызға көтеріліп, орталық банк халықаралық резервтерді жинақтады. 

Қызметкерлер 2010 жылы нақты ЖІӨ-нің нақты деңгейінің негізінен мұнай—газ және өндіру салаларындағы динамиканың арқасында шамамен 4 пайызға өсуін болжайды. Сыртқы перспективалар импорттың өсуінің салыстырмалы түрдегі баяу қалпына келуімен бірге экспорттың (атап айтқанда, мұнайдың) белсенді жандануы нәтижесінде ағымдағы операциялар шотының жай-күйінің жақсаруынан қалпына келеді деп күтілуде. Орташа инфляция болжамдар бойынша ағымдағы 7½ пайыз деңгейінде қалатын болады.

Атқару кеңесінің бағасы


Атқарушы директорлар қызметкерлердің бағалаудың негізгі ережелерімен келісті. Олар ресми органдардың макроэкономикалық сақ саясатын және қаржы дағдарысына жылдам жауап беруін оң бағалады. Қолайлы уақыттарда жинақталған ірі ресурстарды пайдаланып, кең көлемде және үйлесімді түрде мемлекет тарапынан қолдау көрсету банк жүйесін тұрақтандыруға көмектесті және экономиканы тұрақтандыруды қамтамасыз етті. Экономикалық өсудің қысқа мерзімді перспективалары сыртқы сауда секторларындағы динамиканың арқасында жақсарды, ал инфляция, болжағандай, бақылауда болатын болады. Алайда директорлар кредиттеудің өсуінің тұралап қалуынан және банк секторындағы қиыншылықтарға байланысты экономикалық белсенділік жалпы алғанда шектеулі болып қала беретіндігін атап өтті. Экономикалық саясаттың басым бағыттары  қаржы секторын қалпына келтіруден және банктерге де, экономиканың салаларына да біртіндеп қолдау көрсетуді тоқтатудан тұрады, ол үшін жеткілікті өтімділікті және теңдестірілген экономикалық өсуге барынша көмек көрсетуді қамтамасыз ету қажет.


Директорлар қызмет көрсетілмейтін кредиттердің үлесін азайтуға бағытталған банктерді сауықтырудың кешенді және айқын стратегиясын міндетті түрде жүзеге асыру қажеттігін атап өтті. Бұл қайта капиталдандыру сұранысын толық бағалаумен және осалдылықтың негізгі базалық факторларын, атап айтқанда сырттан қаржыландыруды шектен тыс пайдалануды, басқарудағы кемшіліктерді және кредиттеудің тәуекелді практикасын жоюға арналған реттеу және қадағалау жүйелерін жетілдірумен қатар жүруі керек.  Директорлар ресми органдарды қосымша мемлекеттік қолдауға қажеттілік туындаған жағдайдағы төтенше іс-шаралардың жоспарларын жасауға шақырды. Олар сонымен қатар банктердің сенімділігін қайта қалпына келтіруге бағытталған шаралардың маңыздылығы бойынша кредиттеудің қысқа мерзімдегі өсуіне ықпал ететін нақты шараларынан асып кету керектігін атап өтті.


Директорлар шығыстарға басымдық беру және салық әкімшілігін нығайту кезіндегі бюджеттің ынталандыруын біртіндеп жою жөніндегі жоспарларды қолдады. Олар ресми органдарға мұнайдан жинақталған ақшаны дефицитті қаржыландыру үшін пайдалануға қарсы заем қаражатын пайдаланудың шығындары мен пайдаларын барынша ұқыпты талдауға ұсыныс берді. Директорлар мұнайдан түскен түсімдер есебінен жинақталған ақшаны ұлғайтуды және дефицитті мұнайдан түскен кірістерді есептемей тұрақты түрде азайтуды көздейтін нақты айқындалған орта мерзімді жоспар әзірлеуге шақырды.


Директорлар айырбастау бағамының жалпы алғанда ұзақ мерзімді теңбе-тең мәнге сәйкес келетін қызметкерлердің бағасын назарға алды. Алайда олар банк жүйесіндегі жағдай тұрақтанғаннан кейін де айырбастау бағамының икемділігін күшейту экономиканың сыртқы күйзелістерді еңсеру мүмкіндігін нығайтатынын, сондай-ақ ақша-кредит саясаты тетіктерінің тиімділігін көтеретіндігін ескерді. Олар нақты пайыздық ставкалардың салымшылардың сенімін қолдау үшін оң болып қалуымен келісіп, пайыздық ставкаларды субсидиялауға қарсы ескерту жасады. Капиталдың ішкі нарықтарын дамыту жөніндегі жоспарлар экономиканы долларсыздандыруға күш салуға қосымша дұрыс бағыттағы қадам болып табылады. 


Директорлар ұзақ мерзімді перспективада Қазақстанның бай минералды ресурстарының артықшылықтарын пайдаланатындығын атап өтті. Үкіметтің орта мерзімді даму стратегиясы қажетінше шикізат тауарларына тәуекелділікті азайтуға және мұнайға жатпайтын салалардың өнімділігін және олардың бәсекеге қабілеттілігін көтеруге бағытталған. Директорлар экономиканы әртараптандыру үшін жеткілікті түрде капиталдандырылған және тиімді реттелетін қаржы жүйесінің маңызды рөлін атап өтті және басқаруды жетілдіру, айқындылық деңгейін көтеру және іскерлік климатты жақсарту үшін барынша күш салуға шақырды. Олар сонымен қатар ресми органдарды ДСҰ-на кіру жөніндегі жұмысты жалғастыруға үндеді. 

	Жұртшылыққа арналған ақпараттық хабар ХВҚ-ның пікірлерінің ашықтығын және экономикалық өзгерістер мен саясатқа талдау жасауды қамтамасыз етуге ықпал ету шеңберінде жарияланады. Тиісті мемлекеттің (немесе тиісті мемлекеттердің) келісімімен жұртшылыққа арналған ақпараттық хабар Атқару кеңесі IV Бапқа сәйкес мүше мемлекеттермен оның аймақтық деңгейдегі өзгерістерді қадағалау, бағдарламалық кезеңдерде және мүше мемлекеттердегі ахуалды, ұзақ уақыт бойынша жүзеге асырылып келе жатқан бағдарламаларды ретроспективті бағалау мониторингі нәтижелерін талдағаннан кейін жарияланады. Жұртшылыққа арналған ақпараттық хабарлар сондай-ақ Атқару кеңесінің басқалай шешім қабылдауы мүмкін ерекше жағдайлардан басқа Атқару кеңесі жалпы саяси мәселелерді талқылағаннан кейін жарияланады.


	 Қазақстан. Жекелеген экономикалық көрсеткіштер, 2007–11 жылдар

	
	
	
	 
	1-болж.
	1-болж.

	 
	2007
	2008
	2009
	2010
	2011

	
	(Пайызбен өзгерістер)

	Нақты экономика
	
	
	
	
	

	Нақты ЖІӨ
	8.9
	3.2
	1.2
	4.1
	4.8

	ТБИ (кезеңнің соңында)
	18.8
	9.5
	6.2
	8.0
	6.8

	
	(ЖІӨ-нің пайыздарымен)

	Мемлекеттік қаржылар
	
	
	
	
	

	Мемлекеттік кірістер мен гранттар
	29.3
	27.9
	23.7
	23.9
	25.3

	Мемлекеттік шығыстар
	24.5
	26.5
	25.0
	26.9
	27.2

	Мемлекеттік басқару секторының сальдосы 2/
	4.7
	1.1
	-1.5
	-3.2
	-2.1

	Мемлекеттік басқару секторының мұнайға жатпайтын сальдосы
	-4.8
	-11.3
	-11.3
	-14.4
	-14.3

	Мемлекеттік басқару органдары секторының борышы (кезеңнің соңында) 3/
	5.9
	6.6
	10.9
	15.7
	19.0

	
	(Пайызбен өзгерістер)

	Ақша және кредит
	
	
	
	
	

	Ақша базасы
	-2.5
	4.2
	60.7
	22.7
	16.7

	Кең ақша массасы
	25.9
	35.4
	19.5
	16.5
	14.7

	Банк секторының экономикаға кредиті
	55.2
	5.2
	7.3
	3.4
	6.0

	ҚҰБ қайта қаржыландыру ставкасы (кезеңнің соңында, %-бен)
	11.0
	10.5
	7.0
	...
	...

	
	(ЖІӨ-нің пайыздарымен)

	Төлем теңгерімі
	
	
	
	
	

	Сауда теңгерімі
	14.6
	24.7
	14.1
	22.4
	22.4

	Ағымдағы операциялар шоттарының сальдосы
	-8.1
	4.6
	-3.2
	2.6
	2.5

	Сыртқы борыш
	93.9
	79.5
	103.7
	96.1
	93.4

	Ішкі корпоративтік кредиттерді есептемегенде
	64.8
	49.9
	58.5
	52.6
	50.4

	Жалпы халықаралық резервтер
	
	
	
	
	

	Млрд. АҚШ долларымен, кезеңнің соңында
	17.6
	19.9
	23.1
	32.1
	44.5

	Тауарлар және факторлық емес қызметтер 
	4.3
	6.1
	6.8
	7.9
	9.6

	импортының айларымен
	
	
	
	
	

	
	(Пайызбен өзгерістер)

	Айырбастау бағамы 4/
	
	
	
	
	

	Бір АҚШ доллары үшін теңге (кезеңнің соңында)
	5.3
	-0.4
	-22.9
	...
	...

	Бір Ресей рублі үшін теңге (кезеңнің соңында)
	-2.1
	16.5
	-19.7
	...
	...

	Нақты тиімді бағам (кезең ішіндегі орташа)
	2.2
	7.0
	-6.2
	...
	...


	Дерек көздері: Қазақстанның ресми органдары; ХВҚ қызметкерлерінің балауы және болжамдары.

	1/ Қызметкерлердің болжамдары.

	2/ Жекешелендіруден түскен кірістер қаржыландыру бабы болып саналады.

	      3/ Үкімет кепілдік берген борышты қосқандағы жалпы ішкі және сыртқы мемлекеттік борыш.

	4/ Бағамның көтерілуі қосу белгісімен белгіленген.


� ХВҚ Келісімінің IV бабына сәйкес Қор әдетте жылына бір рет мүше мемлекеттермен екі жақты талқылау жүргізеді. ХВҚ қызметкерлерінің тобы елге барып, экономикалық және қаржылық ақпарат жинайды, елдің лауазымды тұлғаларымен экономикадығ өзгерістерді және экономикалық саясат шараларын талқылайды. Штаб-пәтерге қайты келгеннен кейін қызметкерлер баяндама дайындайды, ол Атқару кеңесінде талқылауға негіз болады. Талқылау аяқталғаннан кейін Кеңестің Төрағасы ретіндегі Өкім шығарушы директор атқарушы директорлардың пікірлерін қорытындылайды және тиісті түйіндеме елдің үкіметіне жіберіледі.





